
ТАҚРИЗ

ба автореферати диссертатсияи Ҷалилова Анварбӣ Неъматовна таҳти 

унвони «Унсурҳои забони омиёна дар ашъори Ашӯр Сафар» барои 

дарёфти дараҷаи илмии номзади илмҳои филология аз рӯйи ихтисоси

10.02.01 - Забони тоҷикӣ

Ифода ва вожаҳои омиёна, ки бо мафҳуми вожаҳои халқӣ- 

гуфтугӯйӣ низ истеъмол мешаванд, дар тамоми бахшҳои забон арзи 

ҳастӣ намуда, адибону шоирон дар офаридаҳои худ ҷиҳати бахшидани 

обуранги бадеӣ аз онҳо фаровон истифода менамоянд. Истеъмоли ин 

унсурҳо аз як ҷониб дар халқӣ ё худ оммафаҳм намудани офаридаи 

шоирону нависандагон мусоидат намояд, аз ҷониби дигар, барои 

муассиру образнок гардонидани осори адибон нақши назаррас 

мегузоранд. Унсур ва ифодаҳои омиёна маъмулан дар осори дорои 

мазмуни ҳаҷвидошта истифода гардида, ба муассир гардонидани он 

мусоидат менамоянд.

Дар забоншиносии тоҷик ягон таҳқиқот ба таври пуррагӣ ба 

унсурҳои забони омиёна бахшида нашудааст, аммо доир ба корбурди 

воҳидҳои мазкур дар осори шоиру нависандагони алоҳида фаслҳои 

алҳида ва мақолаҳо нашр гардидаанд. Навоварии пажуҳиш дар он зоҳир 

мегардад, ки дар ин рисола бори нахуст унсурҳои забони омиёна дар 

мисоли ашъори устод Ашӯр Сафар мавриди тахдили алоҳидаи 

забоншиносӣ қарор гирифтааст.

Саҳми шахсии довталаби дараҷаи илмӣ дар он зоҳир мегардад, ки 

дар заминаи осори илмии олимону муҳаққиқони ватанию хориҷӣ, асосу 

заминаҳои амалию назариявии таҳқиқи диссертатсиониро мушаххас 

намуда, мавзуъ ва масъалаи истифодаи унсурҳои омиёнаро дар доираи 

ашъори А. Сафар ҳамаҷониба ва низомнок таҳқиқу тахдил кардааст. Пас 

аз мутолиаи автореферати диссертатсияи Ҷалилова Анварбӣ 

Неъматовна таҳти унвони «Унсурҳои забони омиёна дар ашъори Ашӯр 

Сафар» барои дарёфти дараҷаи илмии номзади илмҳои филология аз 



рӯйи ихтисоси 10.02.01 - Забони тоҷикӣ маълум гардид, ки дар 

забоншиносии тоҷик таҳқиқ ва баррасии маводи унсурҳои забони 

омиёна барои ташаккул ва рушди забоншиносии тоҷик мусоидат 

менамоянд ва таркиби луғавии забонро ғанӣ мегардонанд.

Дар хулосаи автореферат зимни таҳқиқи мазкур натиҷаҳои асосии 

илмии диссертатсия, тавсияҳо оид ба истифодаи амалии натиҷаҳои басо 

арзишманди илмию назарӣ дар бандҳои алоҳида ба таври возеҳу 

мушаххас баён гардидааст. Матни русии автореферат ба матни тоҷикии 

он мувофиқат мекунад.

Ҷолиби диққат аст, ки муаллифи таҳқиқи диссертатсионӣ Ҷалилова 

Анварбӣ Неъматовна ба масъалаҳои унсурҳои омиёна таваҷҷуҳи илмӣ 

зоҳир намудааст. Натиҷаҳои таҳқиқи диссертатсионӣ дар 7 таълифоти 

илмии муҳаққиқ, ки дар нашрияҳои гуногнун, маҷаллаҳои илмӣ, дар 

маҷмуаҳои маводи конфронсҳои ҷумҳуриявӣ ва байналмилалӣ нашр 

шудаанд, аз ҷумла, 4 мақола дар маҷаллаҳои ба рӯйхати нашрияҳои 

тавсияшавандае, ки Комиссияи олии аттестатсионии назди Президенти 

Ҷумҳурии Тоҷикистон тавсия гардидааст, чоп шудаанд.

Муқаррароти асосӣ ва натиҷаҳои таҳқиқ дар конфронсҳои илмӣ ва 

амалии ҷумҳуриявӣ, байнидонишгоҳӣ ва солонаи дохили донишгоҳ, ки 

дар Донишгоҳи давлатии Кӯлоб ба номи Абуабдуллоҳи Рӯдакӣ баргузор 

шудаанд, муҳокима ва санҷида шудаанд.

Дар автореферат баъзе иштибоҳоту норасоиҳои ҷузъӣ низ ба назар 

мерасанд, ки баёни онҳо барои такмили минбаъдаи пажуҳиши 

диссертант ба манфиат мебошад:

1. Дар автореферати диссертатсия ҷо-ҷо ғалатҳои техникиву имлоӣ ва 

баъзан услубӣ дар ҷумлаҳо ба назар мерасанд, ки ислоҳи онҳо ба 

манфиати кор мебошад.

2. Довталаб дар автореферати диссертатсия калимаҳои якранг ба 

монанди хоси забони омиёна ва зимни ин байтро зиёд истифода 

намудааст.



Камбудиву нуқсонҳои зикршуда арзиши илмии таҳқиқотро коста 

намекунанд ва ислоҳи онҳо саривақтӣ мебошад.

Хулоса, диссертатсияи Ҷалилова Анварбӣ Неъматовна таҳти 

унвони «Унсурҳои забони омиёна дар ашъори Ашӯр Сафар» барои 

дарёфти дараҷаи илмии номзади илмҳои филология аз рӯйи ихтисоси 

10.02.01 - Забони тоҷикӣ дар маҷмуъ кори илмии мукаммал мебошад ва 

ба талаботи КОА-и назди Президенти Ҷумҳурии Тоҷикистон ҷавобгӯ 

буда, муаллифи рисола барои дарёфти дараҷаи илмии номзади илмҳои 

филология аз рӯйи ихтисоси 10.02.01 - Забони тоҷикӣ сазовор мебошад. 

Диссертатсия ба талаботи банди 31-33-и “Тартиби додани дараҷаҳои 

илмӣ, ки бо Қарори Ҳукумати Ҷумҳурии Тоҷикистон” аз 30-июни соли 

2021, таҳти №287 тасдиқ шудааст, мувофиқ мебошад. Мавзуъ ва 

муҳтавои автореферати диссертатсия ба ихтисоси 10.02.01 - Забони 

тоҷикӣ мутобиқат менамояд.

